Súðavíkurhreppur  -  fundargerð hreppsnefndar

27.   fundur  kjörtímabilið 1998 – 2002  

28. september 1999, kl. 14.00.
 haldinn í fundarsal hreppsnefndar Njarðarbraut 14.

Árið 1999,  28. september  kl. 14.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Anna Lind Ragnarsdóttir, Guðjón Kjartansson, Heiðar Guðbrandsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð. Engar athugasemdir voru gerðar við fundarboð.

Oddviti gerði dagskrárbreytingartillögu þess efnis að dagskrárliður 7 færist fram og verði nr. 2.  Samþykkt samhljóða.

Dagskrá:

1. Fundur hreppsnefndar með bæjarstjórum og oddvitum  bæjarstjórna Ísafjarðarbæjar og Bolungarvíkurbæjar.

2. Breyting á skipan prestakalla við Ísafjarðardjúp. 

3. Fundargerð hafnarstjórnar dags. 26. september 1999.

4. Kosning fulltrúa í atvinnumálanefnd Súðavíkurhrepps. 

5. Kosning fulltrúa í byggingarnefnd samnýtingarhúss við Grundarstræti.

6. Skýrsla Vegagerðarinnar um öryggismál á Súðavíkurhlíð.

7. Krafa um riftun samnings um uppkaup íbúðarhúss í gömlu byggðinni. 

8. Bréf fjárlaganefndar  Alþingis dags. 2. september 1999. 

9. Ályktun um eyðingu minks.

Eftirfarandi gögn lögð fram:

10. Bréf Búnaðarsambands Vestfjarða dags. 16.8.1999. 

11. Bréf til Vegagerðarinnar vegna ferjusiglinga. 

12. Bréf til félagsmálaráðherra vegna meðferðarheimilis. 

13. Bréf til styrktarsjóðs E.B.Í. 

14. Bréf E.B.Í. – Ágóðahlutagreiðsla 1999. 

15. Bréf Sambands ísl. sveitarfélaga dags. 31. ágúst 1999. 

16. Bréf nefndar um endurskoðun tekjustofna sveitarfélags dags. 8.9.1999. 

17. Bréf F.M.R. vegna kæru á álagningarstofni fasteignagjalda. 

18. Útskrift úr aðalbók.

1. Fundur hreppsnefndar með bæjarstjórum og oddvitum  bæjarstjórna Ísafjarðarbæjar og Bolungarvíkurbæjar.

Á fundinn mættu fyrir Ísafjarðarbæ, Ragnheiður Hákonardóttir formaður bæjarráðs og Halldór Halldórsson bæjarstjóri og fyrir Bolungarvík, Ólafur Kristjánsson bæjarstjóri og bauð oddviti ágæta gesti velkomna.

Ólafur Kristjánsson gerði grein fyrir aðdraganda málsins og bréfi bæjarstjóra Ísafjarðarbæjar og Bolungarvíkurbæjar dags. 27. apríl sl.  Hann fjallaði um aðdraganda að sameiginlegum fundi bæjarráða Ísafjarðarbæjar og Bolungarvíkurbæjar sem haldinn var 14. apríl sl.

Ólafur óskaði eftir afstöðu hreppsnefndar Súðavíkurhrepps til samstarfs sveitarfélaganna.

Halldór Halldórsson fór yfir efni fundar í Bolungarvík.  Sveitarstjóri ræddi um að æskilegt væri að kjörnir fulltrúar samþykktu verklag og forgangsröð í viðræðum um sameinginleg verkefni.

Heiðar Guðbrandsson ræddi um samstarf sveitarfélaganna og samskipti við stóra sveitarfélagið fyrir norðan, Ísafjarðarbæ.

Ólafur færði kveðjur frá formanni bæjarráðs Bolungarvíkurbæjar en hann gat ekki komið til fundarins vegna sumarleyfis.

Gestir færðu hreppsnefnd þakkir fyrir fundinn og oddviti þakkaði þeim fyrir fundarsetuna.

Hér yfirgáfu gestir fund hreppsnefndar.

Hreppsnefnd Súðavíkurhrepps er sammála um að fela sveitarstjóra að sitja í nefnd með bæjarsjórum Ísafjarðarbæjar og Bolungarvíkurbæjar um samstarf sveitarfélaganna.

Fyrst um sinn verði það verkefni sveitarstjórans að vinna að frágangi eldri mála er varðar héraðsnefnd, Náttúrustofu Vestfjarða, safnamál og önnur óleyst eldri mál.

Að þessum verkefnum loknum skili framkvæmdarstjórarnir ramma að næstu samstarfsverkefnum til sveitarstjórnarinnar þannig að hreppsnefnd Súðavíkurhrepps geti 

ákveðið afstöðu sína til frekara samstarfs.

Samþykkt samhljóða.

2. Breyting á skipan prestakalla við Ísafjarðardjúp. 

Hreppsnefnd samþykkir eftirfarandi áskorun til biskups:

Hreppsnefnd Súðavíkurhrepps beinir þeim tilmælum til biskups að endurskoða tillögu varðandi skipan prestakalla á norðanverðum Vestfjörðum.  Jafnframt skorar hreppsnefndin á  biskupafund að samþykkja að prestur verði staðsettur innan Súðavíkurhrepps.

Ljóst er að samgöngur, þjónusta og nálægð til þjónustustofnanna ásamt fyrri þróun prestakallaskipunnar ásamt fleiri þáttum ráða miklu um skipan prestakalla.

Miklar samgöngubætur hafa átt sér stað á vestanverðu svæðinu.  Þannig hafa jarðgöng tryggt samgöngur á milli Ísafjarðar, Suðureyrar og Önundarfjarðar ásamt því að góðar vegabætur hafa orðið á Gemlufallsheiði og bætt stöðu Dýrafjarðar.

Leiðin á milli Ísafjarðar og Súðavíkur um Súðavíkurhlíð getur verið erfið yfirferðar á vetrum og engar öryggisráðstafanir verið gerðar þar enn.  Ný sýn og nýtt mat til snjóflóðahættu hefur gert það að verkum að samgönguöryggi á leiðinni hefur færst áratug aftur í tímann, veginum er mun oftar lokað og menn varfærnari með mokstur en áður var.   

Hreppurinn er landstór og miklar vegalengdir innan hans.  Þannig er um 180 km. leið á milli hreppamarka og um 220 km. leið frá Suðureyri til innsta hluta Súðavíkurhrepps.  Stærð og lega svæðisins er því næg ástæða fyrir því að prestur hafi fasta búsetu innan hrepps. 

Um nokkurn tíma hefur prestembætti verið starfrækt á Ísafirði. Það embætti var að verulegu leyti sett á laggirnar vegna málefna Súðavíkur eftir náttúruhamfarir 1995.  Eðlilegast er að sá embættismaður sem því sinnir hafi aðsetur í Súðavík.

Ef leggja á niður það embætti og einn prestur að þjóna Suðureyri og Súðavíkurhrepp til framtíðar þá er eðlilegast, vegna lögunnar prestakallsins að hann hafi fasta búsetu í Súðavík.  Það er hægkvæmt, stutt er á Ísafjörð til þjónustustofnanna og mun styttra að fara til íbúa í dreifbýli hreppsins í Ögursókn  og Vatnsfjarðarsókn og til að sinna prestverkum á svæðinu. Seta hans þar tryggir að þjónusta kirkjunnar á svæðinu verður auðsóttari og öruggari. Í Súðavík er nýr og góður skóli þar er góður leikskóli, ásamt því að gott húsnæði er til staðar fyrir prest og er hreppsnefnd tilbúin til viðræðna við prestsetrasjóð til að liðka fyrir í húsnæðismálum.  Með hliðsjón af samgöngum og vegabótum þá er það kostur að prestur sitji hér ef leiðin á milli Ísafjarðar og Súðavíkur er lokuð.  Haustið 1995 þegar hamfarir áttu sér stað á Flateyri og leiðin á milli Ísafjarðar og Súðavíkur var lokuð leið okkar samfélag mjög fyrir að andlega þjónustu prests var ekki að hafa.

Verði prestembætti lagt af í hreppnum er enn verið að fækka og skera niður opinber störf í sveitarfélaginu.  Áður hefur prestembætti í Ögurþingsprestakalli verið lagt af og prestur sem sat í Súðavík hætt störfum. Því er það kaldur raunveruleiki ef leggja á niður enn eitt prestembættið innan hreppsins.  Slíkt hefur óhjákvæmilega áhrif á tekjur sveitarfélagins og þjónustu kirkjunnar við þegna sína.

Því ritar hreppsnefndin þér þessa áskorun herra biskup með von um áheyrn,  skilning yðar og að þér endurskoðið tillögur varðandi skipan prestakalla.

Samþykkt samhljóða.

Jafnframt óskar hreppsnefnd eftir því að að formenn sóknarnefnda í hreppnum eigi fund með oddvita og sveitarstjóra við fyrsta tækifæri um framhald málsins.

Samþykkt samhljóða.

3. Fundargerð hafnarstjórnar dags. 26. september 1999.

Fundargerð hafnarstjórnar samþykkt með fjórum atkvæðum H-lista, fulltrúi F-lista sat hjá.

Heiðar gerir svohljóðandi grein fyrir atkvæði sínu:

Það er mín afstaða að það eru til umfjölunnar á ársfundi Hafnarsambands sveitarfélaga brýn mál sem ég tel að hafnarstjóri eigi að fylgja eftir á fundinum.

Sveitarstjóra falið að fá tilboð frá þeim aðilum sem nú vinna við dýpkun á Ísafirði í dýpkun hafnarinnar hér.

Samþykkt samhljóða.

4. Kosning fulltrúa í atvinnumálanefnd Súðavíkurhrepps. 

Hreppsnefnd er sammála um að eftirfarandi breytingar á fyrirliggjandi erindisbréfi.

Í greininni “skipan nefndarinnar” verði svohljóðandi breyting:

Auk kjörinna fulltrúa á seivtarstjóri rétt á að sitja fundi nefndarinnar með málfrelsi og tillögurétt.

Í greininni “hlutverk” skal síðasta málsgrein hljóða svo:

Verkefni nefndarinnar skulu meðal annars vera að huga sérstaklega að þjónustu og starfssemi er varðar Súðavík sem sumardvalarþorp, að nýtingu mannvirkja í Reykjanesi og atvinnutækifærum sem tengjast fiskvinnslu.

Í greininni um “starfshætti” skal fella út “hefur umsjón með ritvinnslu hennar og” .

Með ofangreindum breytingum er erindisbréfið samþykkt með fjórum atkvæðum H-lista, fulltrúi F-lista sat hjá.

Oddviti bar fram tillögu um að kosning fulltrúa í nefndina verði frestað til næsta reglulega fundar hreppsnefndar.

Samþykkt samhljóða.

5. Kosning fulltrúa í byggingarnefnd samnýtingarhúss við Grundarstræti.

Hreppsnefnd er sammála um að eftirfarandi breytingar á fyrirliggjandi erindisbréfi.

Í greininni um “hlutverk” verði punktur númer tvö þannig:

að hafa eftirlit með að verkið sé innan þeirra fjárhagslegu samþykkta sem um það gilda hverju sinni.

Hreppsnefnd er sammála um að í stað þess að Sparisjóður Súðavíkur tilnefni einn fulltrúa, þá verði það Sparisjóður Súðavíkur, Landsíminn hf, Íslandspóstur hf. og heilbrygðisráðnueytið sem tilnefni einn fulltrúa sameiginlega.

Í greininni um “starfshætti” skal fella út “hefur umsjón með ritvinnslu hennar og” .

Sveitarstjóri upplýsti að það er farið að tefja undirbúning framkvæmdarinnar að ekki er búið að skipa framkvæmdanefnd.

Hreppsnefnd er sammála um að erindisbréfið verði sent fulltrúum Sparisjóðs Súðavíkur, Íslandspósts hf., Landsímans hf., og heilbrygðisráðuneytisins.

Með ofangreindum breytingum er erindisbréfið samþykkt samhljóða.

Reynt verði að skipa í nefndina á næsta fundi hreppsnefndar.

6. Skýrsla Vegagerðarinnar um öryggismál á Súðavíkurhlíð.

Hreppsnefnd Súðavíkurhrepps áréttar að hún hafnar tillögum um snjóflóðavarnir í skýrslu Vegagerðarinnar um öryggismál á Súðavíkurhlíð og krefst þess að nú þegar verði hafnar aðgerðir til að auka öryggi vegfarenda fyrir snjóflóðum og grjóthruni á hlíðinni.

Jafnframt ítrekar hreppsnefnd fyrri umsögn sína frá 18. mars sl. 

Samþykkt samhljóða.

7. Krafa um riftun samnings um uppkaup íbúðarhúss í gömlu byggðinni. 

Hér var fundi hreppsnefndar lokað.

Hér vék Heiðar Guðbrandsson af fundi vegna vanhæfis.

Á fundinn mætti Sigurjón Samúelsson í hans stað.

Hér vakti Guðjón Kjartansson athygli á hugsanlegu vanhæfi sínu og vék af fundi.

Oddviti vill bóka að í umræðum koma fram upplýsingar um fjárreiður einstaklinga og ber að fara með þær sem trúnaðarmál.

Hreppsnefnd er sammála um að vísa málinu til Andra Árnasonar hrl. til skoðunar og umsagnar og honum falið að svara bréfi Maríu og Kristófers dags. 14. sept. sl.  Jafnframt er sveitarstjóra falið að láta fara fram verkstöðumat í framkvæmdum við Holtagötu 17.

Sveitarstjóra er falið að rita Umhverfisráðuneyti og Ofanflóðasjóði bréf og gera þeim grein fyrir málinu og kanna afstöðu sjóðsins varðandi útgreiðslu þeirra fjármuna sem ógreiddir eru. 

Samþykkt samhljóða.

Sigurjón vildi bóka að hann leggur ríka áherslu á að unnið verði fljótt og vel að þessu máli.

Hér vék Sigurjón af fundinum.  

Hér mættu Guðjón Kjartansson og Heiðar Guðbrandsson aftur á fundinn.

Hér var fundur hreppsnefndfar opnaður aftur.

8. Bréf fjárlaganefndar  Alþingis dags. 2. september 1999. 

Hreppsnefnd er sammála um að fela sveitarstjóra að bóka fund hjá fjárlaganefnd.  Á næsta fundi hreppsnefndar verði lagður fram listi yfir þau mál sem áhersla verði lögð á.

Samþykkt samhljóða.

9. Ályktun um eyðingu minks.

Hreppsnefnd er sammála um eftirfarandi tillögu um eyðingu minks sem flutt verði á 44. fjórðungsþingi Vestfirðinga á Tálknafirði 8. og 9. október nk.

Eyðing minks.

Sveitarstjórnir á Vestfjörðum skora á landbúnaðarráðherra og ríkisvaldið að hefjast nú þegar handa með árangursríkum, markvissum og óyggjandi aðferðum til að eyða mink úr íslensku lífríki. Stóraukið verði við framlög til veiða og sérstaklega leitað aðferða

 til að finna með rannsóknum líftæknilega- og erfðafræðilega leið til að útrýma honum.  

Jafnframt er stjórn Fjórðungssamabands Vestfjarða falið að beita sér fyrir því að sveitarfélögin á Vestfjörðum vinni saman og samræmi vinnu sína við eyðingu minks.

Greinargerð.
Í þessu máli er ábyrgð ríkisins mikil, minkur var fluttur inn með sérstöku innflutningsleyfi gegn skilyrðum um einangrun. Síðan hefur hann dreyft sér um allt land og gengur laus í lífríkinu.  Árlega veldur hann miklum búsifjum hjá bændum og skaðar afkomu þeirra ásamt því að hann veldur ómældu tjóni í lífríki landsins. 

Nauðsynlegt er að stórauka veiðar og stuðla að veiði allt árið.

Mikilvægt  er að leita allra leiða í þessari baráttu.  Þar kemur mjög til álita leiðir í líftækni og erfðavísindum.  Íslenskt hugvit og íslenskir vísindamenn eru að skipa sér í fremstu röð erfðarvísinda. Leitað verði leiða með færustu vísindamönnum til að finna einfalda og örugga leið til að eyða minknum úr lífríkinu á þennan hátt.  Slíkar aðferðir hafa rutt sér til rúms erlendis við eyðingu vargs sem veldur búsifjum við ræktun nytjajurta. 

Með samræmdu átaki og fyrirkomulagi sveitarfélaganna á svæðinu er hægt að nýta fjármuni betur, stuðla að markvissara starfi og ná betri árangri.

Samþykkt samhljóða.

Eftirfarandi gögn lögð fram.

10. Bréf Búnaðarsambands Vestfjarða dags. 16.8.1999. 

11. Bréf til Vegagerðarinnar vegna ferjusiglinga. 

12. Bréf til félagsmálaráðherra vegna meðferðarheimilis. 

13. Bréf til styrktarsjóðs E.B.Í. 

14. Bréf E.B.Í. – Ágóðahlutagreiðsla 1999. 

15. Bréf Sambands ísl. sveitarfélaga dags. 31. ágúst 1999. 

16. Bréf nefndar um endurskoðun tekjustofna sveitarfélags dags. 8.9.1999. 

17. Bréf F.M.R. vegna kæru á álagningarstofni fasteignagjalda. 

18. Útskrift úr aðalbók.

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 19.20.-

sveitarstjóri

